
1 OPPDRAG 

 

1.1 Oppdragsgjevar  

 

Oppdragsgjevarar for denne anskaffinga er dei deltakande kommunane som er nemnde 

nedanfor. Anskaffinga vert gjennomført av Kinn kommune Innkjøp på vegner av 

kommunane gjennom Innkjøpssamarbeidet i Nordfjord, Sunnfjord og Sogn (INSS). INSS 

består av kommunane Askvoll, Aurland, Bremanger, Fjaler, Gloppen, Gulen, Hyllestad, 

Høyanger, Kinn, Luster, Lærdal, Sogndal, Solund, Stad, Stryn, Vik og Årdal. 

 

Deltakarar i rammeavtale etter denne anskaffinga er følgande kommunar:  

Askvoll, Aurland, Bremanger, Fjaler, Gloppen, Gulen, Høyanger, Kinn, Luster, Lærdal, 

Sogndal, Solund, Stad, Stryn, Vik og Årdal. 

 

Anskaffinga vert gjennomført av Kinn kommune Innkjøp på vegner av INSS.  

 

Avtalen som vert inngått med bakgrunn i utlysing vil vere bindande og obligatoriske for 

dei deltakande kommunar (heretter referert til som deltakarar).  

 

Anskaffinga er delt inn i tre delkontraktar, etter følgande geografisk inndeling: 

 

Delkontrakt 1 – Nordfjord: Bremanger, Gloppen, Stad og Stryn. 

Delkontrakt 2 – Sunnfjord/kyst: Askvoll, Fjaler, Gulen, Høyanger, Kinn og Solund. 

Delkontrakt 3 – Sogn: Aurland, Luster, Lærdal, Sogndal, Vik og Årdal. 

 

Det vert inngått éin rammeavtale med éin leverandør per delkontrakt. 

 

Tilbydar kan gi tilbod på éi, fleire eller alle delkontraktane. Kvar delkontrakt vert evaluert 

og tildelt separat. Same leverandør kan bli tildelt éi, fleire eller alle delkontraktane. 

 

Tilbod og prisar skal gjelde sjølvstendig for den enkelte delkontrakten. Det er ikkje høve 

til å gi kombinasjons- eller pakkerabattar som er avhengige av at tilbydar vert tildelt fleire 

delkontraktar. 

 

Når avtalar er inngått vil den einskilde deltakar sjølv ha ansvar som for gjennomføringa 

av den del av fellesavtalen som gjeld vedkommande deltakar.  

 

Den enkelte kommunen kan ha ulike bestillingsrutinar innanfor rammene i Vedlegg 1. 

Nærare praktisk oppsett av bestillingsløysinga vert avtalt med den enkelte kommunen 

etter kontraktsinngåing, utan ekstra kostnad. 

1.2 Reglar og prosedyre for anskaffinga 

Anskaffinga er regulert av «lov 17. juni 2016 nr. 73 om offentlige anskaffelser» med 

tilhøyrande forskrift. Anskaffinga følger del I og III i forskrifta og prosedyre er open 

anbodskonkurranse. Dette er ei prosedyre som ikkje tillet forhandlingar. 

  

1.3 Anskaffinga sitt formål og omfang  

INSS vil med denne anskaffinga inngå rammeavtalar for kjøp av trykte læremiddel til 

grunnskulen, 1.–10. trinn. Anskaffinga er delt i tre geografiske delkontraktar. 

Digitale læremiddel, lisensar og abonnement er ikkje omfatta av avtalen. Dette er ikkje til 

hinder for at eit trykt læremiddel kan innehalde tilgang til digitale tilleggsressursar som 

følgjer boka utan særskilt vederlag. 

Oppdragsgjevar sine atterhald  

• Dersom leverandøren ikkje kan levere eit etterspurt læremiddel som er omfatta av 

avtalen, kan den aktuelle oppdragsgivaren kjøpe dette læremiddelet utanfor 

rammeavtalen.  

• Under Mammutsalet står kjøpar fritt til å handle der ein måtte ønskje. Om ønskelig 

kan seljar sende ut bestillingsliste før mammutsalet. Dersom Mammutsalet endrar 

namn og/eller form vil dette på lik linje med noverande mammutsal vere unnateke 

avtalen. 

 

 

Deltakande kommunar i denne anskaffinga framkjem i vedlegg 3 – oversikt over 

deltakarar på avtala. 

 

Totalverdien for anskaffinga er over EØS-avtalen sin terskelverdi for vare- og 

tenestekjøp. Avtalen ein berekna årleg verdi på omlag 15 millionar kroner og ein total 

verdi for heile perioden på om lag 60 millionar kroner. Oppdragsgjevar gjer merksam om 

at dette er berre er eit anslag og ikkje speglar kva oppdragsgjevar er villig til å betale for 

varene. Alle summer er eks mva. 

 

Oversikt over estimert volum pr delkontrakt: 

 

Delkontrakt Estimert pr. år Estimert 4 år Maksimalverdi 

Nordfjord 5,0 mill. 20,0 mill. 25,0 mill. 

Sunnfjord/kyst 5,5 mill. 22,0 mill. 27,5 mill. 

Sogn 4,5 mill. 18,0 mill. 22,5 mill. 

Totalt 15,0 mill. 60,0 mill. 75,0 mill. 

Den enkelte delkontrakten kan nyttast fram til avtaleperioden går ut eller maksimalverdien 

for delkontrakten er nådd, avhengig av kva som skjer først. 

  

Avtale vil bli inngått etter Kontraktsvilkår vedlegg nr 5. Konkurransegrunnlaget med alle 

vedlegg og tilbod frå valte leverandør vil vere ein del av kontrakten.  

Varighet på avtalen er 2 år med mogeleg lenging i ytterlegare 1+1 år.  

 

1.4 Planlagd framdrift 

Det vert lagt opp til følgande tidsrammar for gjennomføring av konkurransen frem til 

kontrakt vert inngått. Datoane er planlagde og kan verte endra. Eventuelle endringar i 

tilbodsfristen vert gjennomførte i samsvar med anskaffingsregelverket.  

 

Planlagde milepælar Frist 

Utlysing av konkurransegrunnlag 09.10.2026 

Spørsmålsfrist 30.10.2026 kl. 12.00 

Tilbodsfrist 12.11.2026 kl. 12.00 

Oppdragsgjevar gjev skriftleg melding om tildeling 16.11.2026 

Karensperiode for inngåing av kontrakt Framkjem av tildelingsmelding 

Kontrakt vert inngått Etter karensperioden 

 

1.5 Tilleggsopplysningar, oppdragsgivar sin 
kontaktperson 

 Eventuelle spørsmål skal rettast gjennom spørsmål og svar funksjonen i Hyyr. Svar blir 

sendt til alle som har registrert seg som mottakar gjennom Hyyr.  

Oppdragsgjevar sin kontaktperson for denne anskaffinga er Einar Stavang Haugerud.  

 

Dersom de finn feil eller uklarheiter i konkurransegrunnlaget, så gjer vel å melde desse til 

kontaktperson i god tid før tilbodsfristen sitt utløp.  

1.6 Endring i konkurransegrunnlaget 

Oppdragsgjevaren har rett til å gjere rettingar, tillegg og endringar av konkurranse-

grunnlaget som ikkje er av vesentleg karakter, heilt fram til fristen for levering av tilbod 

går ut. Melding om dette vert å sende alle som har registrert seg som deltakar i 

konkurransen, gjennom Hyyr. Dersom endringa gjer det nødvendig, vil tilbodsfristen verte 

forlenga i samsvar med regelverket 

 

1.7 Atterhald og avvik 

Dersom tilbyder tek atterhald mot delar av konkurransegrunnlaget, skal dette klart framgå 

av tilbodet. Atterhaldene skal spesifiserast med kva for konsekvenser dette har for ytelse, 

pris eller andre forhold. Det samme gjeld for avvik. Atterhald og avvik skal være presise 

og eintydige slik at oppdragsgjevar kan vurdere dei utan kontakt med tilbydar. Tilbod som 

inneheld vesentlege atterhald eller avvik frå anskaffingsdokumenta, skal avvisast. 

Tilbydars henvisning til standardiserte leveringsvilkår eller lignende vil bli betraktet som 

atterhald dersom dei avvik frå foreliggande konkurranse- eller kontraktsbestemmelser. 

 

1.8 Klima- og miljøomsyn 

Oppdragsgjevar har vurdert korleis klima- og miljøomsyn best kan ivaretakast i denne 

anskaffinga. I staden for å nytte klima og miljø som tildelingskriterium med 30 prosent 

vekting, vert det stilt konkrete klima- og miljøkrav i kravspesifikasjonen, jf. 

anskaffelseslova § 5b. 

Anskaffinga gjeld levering av trykte læremiddel. På bakgrunn av kunnskap om 

marknaden vurderer oppdragsgjevar at dei aktuelle leverandørane i stor grad vil tilby dei 

same produkta frå dei same forlaga og distribusjonskanalane. Leverandørane har difor 

avgrensa moglegheit til å påverke klima- og miljøeigenskapane ved sjølve læremidla. Dei 

forholda leverandørane i større grad kan påverke, er særleg transport, samordning av 

leveransar og bruk av emballasje. 

Oppdragsgjevar har også lagt vekt på at leveransane skal skje til mange geografisk 

spreidde lokasjonar. Ei høg vekting av til dømes nullutsleppstransport kan i denne 

anskaffinga gi uheldige utslag, mellom anna ved å stimulere til ekstra omlasting eller 

transportledd for å oppnå utsleppsfrie leveransar på den siste delen av transporten. Dette 

er ikkje vurdert å gi den beste samla klima- og miljøeffekten. 

Oppdragsgjevar har vurdert både bruk av klima- og miljøomsyn som tildelingskriterium 

og bruk av bindande krav i kravspesifikasjonen. Etter ei konkret vurdering av denne 

anskaffinga meiner oppdragsgjevar at bindande krav gir betre samla klima- og 

miljøeffekt. 

Ved å stille obligatoriske krav til mellom anna samordning av leveransar, avgrensing av 

unødvendige delleveransar, transport og emballasje, vert eit definert miljønivå gjort 

gjeldande for alle leveransar gjennom heile avtaleperioden. Oppdragsgjevar vurderer at 

dette gir større samla effekt enn ei relativ premiering av skilnader mellom tilbydarane på 

område der dei har avgrensa påverknad. 

På denne bakgrunnen vurderer oppdragsgjevar at klima- og miljøkrava i Vedlegg 1 samla 

sett gir betre klima- og miljøeffekt enn å nytte klima og miljø som tildelingskriterium, jf. 

anskaffingslova § 5 b. 

Sjå Vedlegg 1 – Kravspesifikasjon for dei konkrete klima- og miljøkrava. 

2 KRAV TIL LEVERANDØR 

 

2.1 Krav om ESPD 

Som ein førebels dokumentasjon på oppfylling av kvalifikasjonskrav og at det ikkje ligg 

føre nasjonale eller av Eu-direktivet angjvevne avvisingsgrunnar, skal leverandøren fylle 

ut ESPD-skjema i Hyyr. I denne anskaffinga gjeld avvisingsgrunnane etter regelverket i 

EU og i Noreg. 

 I denne konkurransen kan leverandørane i ESPD-skjemaet gje ei samla erklæring på at 

han oppfyller alle dei kvalifikasjonskrava som kjem fram av dette konkurransegrunnlaget.  

 

2.2 Skatteattest 

Før tildeling vil oppdragsgjevar krevje at den/dei valde leverandørane legg fram oppdatert 

dokumentasjon for skatt og meirverdiavgift. Opplysningar om skatte- og avgiftsmessige 

forhold vert vurderte etter reglane om avvising. 

2.3 Leverandørens organisatoriske og juridiske stilling 

Kvalifikasjonskrav  1 Det vert kravd at leverandøren har eit lovleg etablert føretak  

Dokumentasjon Norske selskap: Firmaattest 
 
Utanlandske selskap: Godtgjersle på at selskapet er registrert i eit 
føretaksregister, fagleg register eller eit handelsregister i den 
staten leverandøren er etablert. 

 

  2.4 Økonomisk og finansiell kapasitet 
Kvalifikasjonskrav 2 Leverandøren skal ha tilstrekkeleg økonomisk og finansiell 

kapasitet til å gjennomføre den eller dei delkontraktane det vert gitt 

tilbod på. Dersom leverandøren gir tilbod på fleire delkontraktar, 

gjeld kravet det samla omfanget av desse delkontraktane. 

Minimumskrav er at leverandøren er kredittverdig, med 

kredittverdig menes:  

Score på tilfredsstillande eller betre på minst to av kriteriene 

soliditet, likviditet og lønnsomhet.  

Dokumentasjon Oppdragsgjevar vil evaluere på bakgrunn av rekneskapstal og 

nøkkeltal registrert i Proff Forvalt. For leverandørar som ikkje 

oppfyller krava ovanfor kan ein levere annen dokumentasjon som 

syner at tilbydar er kredittverdig. 

2.5 Leverandørens tekniske og faglege kvalifikasjonar 

Kvalifikasjonskrav 3 Leverandøren skal ha relevant erfaring med levering av læremiddel, 

bøker eller andre samanliknbare vareleveransar. Erfaringa skal vere 

av ein art og eit omfang som viser at leverandøren har føresetnader 

for å gjennomføre den/dei delkontraktane det vert gitt tilbod på. 

 

Det er ikkje krav om at erfaringa er frå rammeavtalar eller 

leveransar til offentlege oppdragsgjevarar. 

Dokumentasjon Leverandøren skal beskrive inntil tre av sine mest relevante 

leveransar dei siste tre åra. Beskrivinga skal så langt det er relevant 

innehalde opplysningar om leveransen sitt innhald og omfang, 

tidspunkt/periode og mottakar. 

 

Leveransar til både offentlege og private kundar kan nyttast som 

dokumentasjon. 

 

Dersom leverandøren ikkje har relevante referanseleveransar frå dei 

siste tre åra, kan oppdragsgjevar også ta omsyn til andre 

opplysningar som dokumenterer relevant erfaring og evne til å 

gjennomføre kontrakten, herunder eldre relevante leveransar og, for 

nyetablerte verksemder, relevant erfaring hos nøkkelpersonell. 

 

 

2.6 Støtte frå andre verksemder 

Leverandøren kan støtte seg på kapasiteten til andre verksemder for å oppfylle krav til 

økonomisk og finansiell kapasitet eller tekniske og faglege kvalifikasjonar. 

 

Dersom leverandøren støttar seg på ei anna verksemd for å oppfylle eit kvalifikasjonskrav, 

skal den aktuelle verksemda levere eige ESPD. Leverandøren skal i tillegg dokumentere 

at han rår over dei nødvendige ressursane, til dømes ved utfylt forpliktelseserklæring. 

 

Det vert ikkje kravd eige ESPD for ordinære underleverandørar som leverandøren ikkje 

støttar seg på for å oppfylle kvalifikasjonskrava. 

 

3 KRAV TIL TILBODET 

3.1 Levering av tilbod 

 Tilbodet skal leverast elektronisk i Hyyr innan tilbodsfristen. Tilbod kan ikkje leverast 

etter at tilbodsfristen er gått ut. 

3.2 Komplett tilbod 

Tilbodet skal leverast på norsk, og etter den utforming det elektroniske systemet for 

innlevering angir.  

 

Leverandøren er sjølv ansvarleg for at tilbodet inneheld alle dokument og 

opplysningar som er etterspurde i konkurransegrunnlaget. Oppfylling av dei absolutte 

krava i kravspesifikasjonen vert stadfesta i Vedlegg 7. Komplett tilbod skal utformast 

etter følgande disposisjon: 

 

• Utfylt ESPD 

• Utfylt prisskjema 

• Utfylt referanseliste, Vedlegg 4 

• Utfylt Vedlegg 7 – Tilbodsbrev og tilbydars atterhald 

• Eventuelle forpliktelseserklæringar dersom tilbydar støttar seg på andre 

verksemder 

 

Tilbod og anskaffingsprotokoll kan vere unnatekne offentleg innsyn fram til val av 

leverandør er gjort. Etter dette gjeld reglane i offentleglova. Opplysningar som er 

underlagde teieplikt, mellom anna forretningsløyndomar, vil ikkje bli offentleggjorde. 

Evaluerings-/totalpris vil som hovudregel vere offentleg. 

 

3.3 Vedståingsfrist   

Leverandøren er bunden av tilbodet i tre månader frå innleveringsfristen. 

 

3.4 Alternative/parallelle tilbod 

Det er ikkje høve til å gje inn alternative- eller paralelle tilbod i denne konkurransen. 

 

3.5 Tilbod på delkontrakter 

Tilbydar kan gi tilbod på éi, to eller alle tre delkontraktane. Det skal gå tydeleg fram kva 

delkontrakt(ar) tilbodet gjeld. 

 

Prisane for den enkelte delkontrakten skal vere sjølvstendige. Det er ikkje høve til å gjere 

pris eller rabatt avhengig av at tilbydar vert tildelt fleire delkontraktar. 

  

4 HANDSAMING AV TILBODA 

4.1 Tilbodsopning 

 Tilbodsopninga vert utført elektronisk av representantar for oppdragsgjevaren. Det blir 

ikkje gjennomført offentleg tilbodsopning. Leverandør har ikkje høve til å være til stades 

ved opninga. Det blir ikkje sendt ut åpningsprotokoll. 

 

4.2 Avvising av leverandør 

Oppdragsgjevar skal eller kan avvise leverandørar når vilkåra for dette er oppfylte etter 

anskaffingsforskrifta kapittel 24. 

 

4.3 Avvising av tilbod 

Tilbod som ikkje kan reknast som bindande, eller som inneheld vesentlege avvik frå 

anskaffingsdokumenta, skal avvisast. Andre avvik eller uklarheiter som ikkje er 

ubetydelege, kan medføre avvising. Unormalt låge tilbod vert handterte etter reglane i 

anskaffingsforskrifta § 24-9. 

5 AVGJERD AV KONKURRANSEN 

5.1 Avlysing av konkurransen 

 Oppdragsgivar kan ved sakleg grunn avlyse konkurransen.  

5.2 Tildelingskriterier 

Kontrakt vert tildelt på grunnlag av lågaste pris. 

5.2.1  Pris – 100 % 

Oppdragsgjevar har lagt ved prisskjema (Vedlegg 2), som skal fyllast ut i samsvar med 

rettleiinga i skjemaet. 

 

Ved evaluering av pris vert «Sum til evaluering» for den enkelte delkontrakten lagt til 

grunn. 

 

Delkontraktane vert evaluerte og tildelte separat. Tilbydaren med lågaste «Sum til 

evaluering» for den aktuelle delkontrakten vert tildelt rammeavtalen, føresett at 

leverandøren er kvalifisert og tilbodet elles oppfyller konkurransegrunnlaget. 

 

5.2.2 Lik evalueringspris 

Dersom to eller fleire tilbod får same «Sum til evaluering» for ein delkontrakt, vert 

tilbodet med høgast rabatt på trykte læremiddel i hovudbestillingsperioden rangert først. 

 

Dersom tilboda framleis er like, vert rangeringa avgjord ved loddtrekning. Loddtrekninga 

vert dokumentert av oppdragsgjevar. 

5.3 Tildeling av oppdrag 

Oppdragsgjevaren si avgjerd om kven som får tildelt kontrakt skal vere skriftleg, og 

sendast alle berørte leverandørar samstundes i rimeleg tid før kontrakt vert inngått. Med 

”kontrakt vert inngått” meiner ein tidspunktet då begge partar underteiknar kontrakten. Vi 

gjer merksam på at evaluerings-/totalpris som hovudregel vil vere offentleg informasjon 

6 VEDLEGG 
Med dette konkurransegrunnlaget er det følgjande vedlegg: 
 

Vedlegg 1 – Kravspesifikasjon 

Vedlegg 2 – Prisskjema 

Vedlegg 3 – Oversikt over deltakarar på avtala 

Vedlegg 4 - Referanseliste – relevante leveransar 

Vedlegg 5 – Kontraktsvilkår 

Vedlegg 6 – Forpliktelseserklæring 

Vedlegg 7 – Tilbodsbrev og tilbydars atterhald 

 

 

 


